
2022ko lehen hiruhilekoan esportazioen prezioak % 

6,2 igo ziren 
 

Inportazioen prezioak % 9,6 goititu ziren 
 
 
2022ko lehen hiruhilekoan, esportazioen prezioak % 6,2 igo dira 2021eko azken 
hiruhilekoaren aldean, Eustatek landutako datuen arabera. Aurreko urteko hiruhileko 
berarekin alderatuz gero, % 18,5eko gorakada izan da.  
 
Inportazioen prezioek jokamolde bera izan dute: % 9,6 igo dira aurreko hiruhilekoarekin 
alderatuta, eta % 30,4 2021eko lehen hiruhilekoarekin alderatuta. 
 

Esportazioei dagokienez, hazkunde esanguratsua izan da (% 7,3) produktu energetikoen 
prezioetan, 2021eko laugarren hiruhilekoarekin alderatuta; halarik ere, hazkunde hori 
nabarmena da baita aurreko urteko hiruhileko berarekin alderatuta ere, % 39,4ra iristen 
baita. Produktu ez-energetikoen portaera neurritsuagoa izan da, aurreko hiruhilekoaren 
aldean % 5,4 igo baita, eta urte artean % 16,8. 
 

Inportazioen kasuan, produktu energetikoen prezioen indizea % 33,5 hazi zen hiruhileko 
arteko tasan, eta ez-energetikoena % 4,7; urte arteko ikuspegitik, joera hori areagotu egin 
da, prezio energetikoetan hazkunde handia (% 71,3) gertatu baita, eta ez-energetikoetan 
ere igoerarik izan baita (% 22,0). 
    

 
        

 

Helburu ekonomikoaren araberako sailkapenari jarraituz, nabarmenak dira Kapital-
ondasunen (% 7,2) eta Bitarteko ondasunen (% 6,7) esportazioen prezioek izaniko igoerak 
aurreko hiruhilekoaren aldean. Urte arteko datuei dagokienez ere hazkunde handia izan 
dute Kapital-ondasunen (% 11,1) eta Bitarteko ondasunen (% 23,4) prezioek. Kontsumo-
ondasunen prezioak pixka bat moteldu dira bi konparazioetan (% 2,4 eta % 8,6). 

EUSKAL   ESTATISTIKA  ERAKUNDEA 

INSTITUTO VASCO DE ESTADÍSTICA 



 

 

 
UBI. I/2022 

 

Orrialdea: 2(3) 

EUSKAL  ESTATISTIKA  ERAKUNDEA 
INSTITUTO VASCO DE ESTADÍSTICA 

 
Inportazioen analisiaren arabera, Bitarteko ondasunen prezioak igo egin dira, bai hiruhileko 
artean (% 12,6), bai urte artean (% 36,0), baina Kapital ondasunetan urte arteko (-% 0,7) eta 
hiruhileko arteko (-% 3,9) atzerakada izan da. Kontsumo-ondasunen kasuan, % 4,2ko 
hazkundea izan da aurreko urtearen aldean, baina % 8,9ko atzerakada aurreko 
hiruhilekoaren aldean. 
 

Esportazioek xede dituzten eremu geografikoak kontuan hartuta, 2021eko laugarren 
hiruhilekoarekin alderatuta, prezioak igo egin ziren eremu ekonomiko guztietan; hala, 
Munduko gainerakoan % 4,8 igo ziren, Eurogunean % 5,0 goititu ziren, EB-28an % 5,3 eta 
ELGAn % 6,3. Aurreko urteko hiruhileko berarekin alderatuta, joera errepikatu egin da: % 
15etik gorako igoerak izan dira eremu ekonomiko guztietako prezioetan, eta 
nabarmentzekoa da ELGA, urte arteko % 18,7ko hazkundearekin. 
 
           

 
       
Inportazioetan prezioek gora egin dute eremu geografiko guztietan, aurreko hiruhilekoaren 
aldean, eta nabarmentzekoak dira ELGA (% 7,9) eta Munduko gainerakoa (% 12,4). Aurreko 
urteko hiruhileko beraren aldean, Munduko gainerakoa (% 42,9) eta ELGA (% 24,8) ere 
nabarmentzen dira; EB-28tik (% 13,8) eta Eurogunetik (% 16,1) datozen inportazioek 
hazkunde txikiagoak izan dituzte.  

